
Synod Hospital Board

October 27, 2026 (Thawhlehni) chawhma dar 10:00 khan J.M. Lloyd Hall, Synod Office-ah Synod
Hospital Board vawi 155-na an thu. Thut khawm hi Synod Moderator, Rev. John Raldosanga'n a
kaihruai a, Dr. RL Sanghluna, Board Secretary-in report a pe.

Report-ah hian CMC Vellore-a PB B.Sc Nursing II year zirlai mi 5 leh MBBS zirlai mi 7 ten Secondary
Hospital Programme hmanga an rawn kal thu te, CMC Vellore atanga Spine Surgeon Dr. Kenny David
a rawn kal thu te, Chaplain Quarters thar luah fel a nih thu te, Health Sunday & Hospital Sunday
hmanpuia Kohhran 37-a thawktute an chhuah thu te, Christian Medical Association of India buatsaih
Workshop on Health Care Management Development Programme vawi 38-na hmanga thawktute an kal
thu te, Nursing College hmalakna hrang hrang te, Free Clinic neih a nih thu te leh September 2026
chhunga mimal leh pawl hrang hrang atanga thilpek dawn te tarlan a ni.

Thut khawmah hian thu ngaihtuah tur 30 a awm a, chung zingah chuan Assistant Nursing Superintendent
ruat chungchang te, Medical Officer post ruak hnawh khah chungchang te, John Williams Hospital
building sak that chungchang te, Sculpture siam chungchang te, Bial inkhawmpui leh Presbytery
inkhawmpui atanga thu lut hrang hrang te, kum 2027-2028 Hospital budget ruahmanna te leh kum
2025-2026 Synod Hospital Report thlir ho te chu a langsar zual a ni.

Synod Pastoral Committee

October 28, 2026 (Nilaini) chawhma dar 10:00 khan J.M. Lloyd Hall, Synod Office-ah Synod Pastoral
Committee, kum 2025-2027 chhunga a vawi 5-na atan an thu. Thut khawm hi Rev. John Raldosanga,
Synod Moderator-in a kaihruai a, Rev. B. Zohmangaiha, Synod Secretary-in report a pe.

Secretary report-ah hian zirna sang zawk zir avanga a huna Pastor induction neihpui hman lohte chu
May thlaah tluang taka induction neih a nih thu te, Minister thi mi panga te leh Pastor awmna siamrem
chungchang te tarlan a ni.

Tun tumah hian thu ngaihtuah tur eng emaw zat chhawp chhuah a ni a, chung zingah chuan Kum 2026
leh 2027-a Pro. Pastor lak tur zat chungchang te, kum 2027-a Pastoral Ministry thupui chungchang te
leh Bial siam rem leh Bial thar hawn rawtna te chu a langsar zualte an ni.

Synod Education Board

October 29, 2026 (Ningani) chawhma dar 10:00 khan J.M. Lloyd Hall, Synod Office-ah Synod
Education Board vawi 78-na an thu. Thut khawm hi Rev. John Raldosanga, Moderator-in a kaihruai a,
Pu K. Lallianzuala, Secretary-in report a pe.

Report-ah hian Synod Education hnuaia School hrang hranga thawktu dinhmun leh Board Exam-ah
result tha tak an neih thu te, Synod Campus Ministry ruahmannaa Asian Games Hockey Gold Medalist
NI1. Lalremsiami Hmar-in School hrang hrang a tlawh thu te leh School hrang hrang - Synod Higher
Secondary School, P.C. Girls' School, Sikulpui leh Presbyterian English School report hrang hrang te
tarlan a ni.

Tun tumah hian Sikulpui Headmaster Quarters sak chungchang te, Synod Higher Secondary School
Master Plan siam chungchang te, PES hawn thar dilna te, Sikulpui din tan tihchian chungchang te, High
School thar din chungchang te leh 2027-2028 budget te chu a langsar zual te an ni.

PES

¢ October 21 - 22 , 2026 khan Upa P.C. Vanlalhruaia, Supervisor of Schools (PES), Rev.
Malsawmdawngliana, PES Committee member leh Pu Rosiamliana Ralte, Ex- Vice-Principal, DIET te
chuan Hualtu PES Teachers' Training leh Hualtu kohhranah PES Awareness Campaign an nei. Teachers'
Training-ah hian Pu Rosiamliana Ralte chu resource person a ni. Hemi pah hian Baktawng PES,
Tlungvel PES, Thingsulthliah PES, Thingsul Tlangnuam PES leh Seling PES-te tlawh nghalin an
hmalak dan leh an dinhmunte thlirin thawktute leh Kohhran Upa te nen inkawm hona an nei a ni.

¢ October 28, 2026 (Nilaini) khan W. Phaileng Area PES Annual Sports hmanpuiin Upa Lalthanzama,

Committee Member a kal.

¢ October 24, 2026 (Inrinni) khan Bukpui PES Building thar chu Rev. Dr. Rosiamliana Tochhawng,
Executive Secretary-in a hawng a. Bukpui PES Building thar hi Synod atanga tanpuina awm thei bakah
Bukpui Kohhranin cheng tam tak leh hnatlang tha tam tak senga din a ni. Building hawnnaah hian Upa
P.C. Vanlalhruaia, Supervisor of Schools chuan a tawiawm a ni.

Praise On 2026
Synod Information & Publicity (Synfo) leh Central KTP tangkawpin an buatsaih Praise On 2026 Mal
zai intihsiak Top 50 Round chu October 21-23, 2026 chhung khan Synfo Studio, Synod Office-ah neih
a ni a, October 23, 2026 khan Top 10 lut tur result puan nghal a ni.
Top 10 atana thlan chhuahte chu:
. Cecilia Malsawmtluangi, Durtlang Branch
. C. Lalhmingthanga, Bethlehem Venglai North Branch
. Joice Malsawmdawngi, Ramhlun North Branch
. K. Lalbiakdika, Chaltlang Branch
. Lalchhandami, Chawnpui Branch
. Lalrinawma, Ramhlun East Branch
. Lalthahlui, Bungkawn Branch
. Moses Lalremruata, Falkland Peniel Branch
. Vanlalmawia Khawlhring, Kanan Branch

10. Vanlalronghaka, Tuikual North Branch
Top 10 te hian November 19&20, 2026 zanah hla pahnih hmangin intihsiakna an nei leh ang a, Live
Instrument hmangin Youth Recreation Centre (YRC), Falkland-ah neih a ni ang. Intihsiak zan hnihnaah
hian Final result puanna leh lawmman semna neih zui nghal a ni ang.
Praise On Mal zai intihsiaka pakhatna hian Rs. 1,20,000/-; pahnihnain Rs. 70,000/- leh pathumnain Rs.
50,000/- an dawng ang a, Top 10 a tling (mi 7) ten Rs. 10,000/- theuh an dawng bawk ang. Top 10
intihsiaknaa House Band member turte chu -
Guitar : Pu T. Lalruatfela, Chanmari West Hmar Veng Branch
Bassist : Tv. Lalremkima, Mission Veng Branch
Drums : Tv. Lalmuanzuala, Ramhlun Vengchhak Branch
Keyboard : Tv. Samuel Vanlalruata, College Veng Branch leh Tv. Lalhlimpuia, Venghlui Branch
Tun tum Praise On 2026-ah hian intihsiakna endiktute chu T.Upa Chris MS Dawngkima, Ramhlun
North (Chief Judge), Pu Benjamin Pazawna, Chanmari leh NI. R. Lalrinmawii (Arini), Leitan te an ni
a, programme host N1. Eunik Lalnunfeli, Leitan Branch a ni.

Council of Churches in Mizoram (CCM) inkhawmpui
October 23-25, 2026 chhung khan Council of Churches in Mizoram (CCM) Inkhawmpui Lian vawi 2-na
chu BCM Biak In Venglai, Lungleiah neih a ni. October 24, 2026 (Inrinni) nilengin Rorel a ni a, rorel
palai 469 an tel thei a ni.
Rorel hi President, Rev. Dr. R. Lalbiakliana'n a kaihruai a, General Secretary leh Treasurer hnen
atangin report ngaihthlak a ni. Kum 2028 CCM Inkhawmpui Lian thlengtu atan Evangelical Church of
Maraland (ECM) ruat a ni a. CCM Inkhawmpui Lian hi October Pathianni hmasa ber hmangin neih thin
tawh tura rel a ni a, Inkhawmpui thupui atan "Rorelna Dik" (Amosa 5:24) thlan a ni.
Rorelah hian Ruihhlo leh Zuk leh Hmuam do kawnga hmalak ho chungchang te, CCM - Women's
Assembly leh CCM Youth Assembly din chungchang te, Kohhran hrang hrang ten Mission hna kan
thawhna hmunah intibuai lo leh sawt zawka rawng kan bawl theih nan inkaihhruaina Rule of Comity
neih chungchang te leh CCM Unit din chungchang te chu pawm a ni.
Kum 2026-2028 chhunga CCM puipa tur te chu:
President : Rev. Dr. V. Laldingliana, BCM
Vice Presidents  : 1. Rev. Chhuakhu Khithie, ECM
2. Rev. Lalrotluanga Darngawn, EFCI

General Secretary : Rev. Dr. Lalhmangaiha, MPC
Joint Secretary  : Rev. H. Kenneth Lalawmpuia, IKK
Treasurer : Upa Lalthansanga, MPC
Finance Secretary : Rev. Zion Varmawia Fanchun, LIKBK

Mission Board

¢ October 26, 2026 (Thawhtanni) chawhnu dar 2 khan J.M. Lloyd Hall, Synod Office-ah AIFF 'D'
License Coaching Certificate Course kharna hun hman a ni.

He hun hi Rev. Dr. Rosiamliana Tochhawng, Executive Secretary i/c Mission-in a kaihruai a, Pu
Albert Lalhmangaiha, Coordinator-in inhmelhriattirna neiin report a pe a. Pu K. Lalrindika, AIFF
Coach Educator-in training chungchang report a pe bawk.

Pu Lalrengpuia, Honorary Secretary, MFA-in coaching course zir chhuak Missionary 25 hnenah
certificate hlanin, thu tawi a sawi a. Rev. R. Lalhmingsanga, Mission Board Secretary-in thuchah
sawiin, trainees-te hnen atangin thusawi ngaihthlak a ni bawk. He mi hunah hian NI. Rohlupuii Pautu
tum hnih a zai a ni.

Synod Mission Board-in Professional Ministry rawngbawlna a kalpui mekah Mizoram Football Association
(MFA) nen thawh hona thuthlung an lo ziah tawh angin, batch hmasa ber atan AIFF 'D' License
Coaching Certificate Course chu October 3-10, 2026 chhung khan YRC, Falkland-ah neih a ni a. Chite
Public Playground leh AR Lammual bakah, MPL club hrang hrangah practical training an nei a ni.

¢ Synod Mission Board hnuaia Mission Development Training Centre (MDTC) leh State Institute of
Rural Development & Panchayati Raj (SIRD & PR)-in MoU an ziah angin October 26 - 30, 2026 chhung
hian MDTC-a Trainees-te tan Training on Soft Skill chu SIRD & PR Department, Durtlangah neih a ni.

Worship

¢ October 29, 2026 (Ningani) hian Chhingchhip Bialah Vocal Training neihpuiin Tv. H. Lalthazuala,
Instructor leh Pu K. Lalhmangaihzuala, Trainer te an kal.

¢ October 31, 2026 (Inrinni) hian Saitual Venglaiah Zai hruaitu Training neihpui turin T.Upa H.
Lalrinmawia, Senior Music Instructor leh Pu C. Lalchhandama, OA te an kal ang.

Synod Relief Fund
Tun hnaia harsatna hrang hrang tawkte hnenah Synod Relief Fund atangin hetiang hian chhawmdawlna pek a ni.

S.No Khua/Veng Pek chhan Chhungkaw zat Pek zat

1. Phullen Vengthar Bial Damlo & Khawsak harsa 4 £ 40,000/-

2. Falkland In kang 1 kS 12,000/-

3. Vanzau Damlo 1 £ 10,000/-

2. Sakawrdai Chhimveng Damlo 1 £ 10,000/-
Belh khawm < 72,000/-

FM Zoawi - Aizawl & Lunglei : Hruaina Eng Radio Programme
October 30, 2026 (Zirtawpni) @ 7:30 p.m. :

Solo : Pensy B Lalthangliani - Raboni

Zaipawl : Bilkhawthlir Kohhran Zaipawl - Ka lo hre ta

Thusawi : Upa K. Lalrintluanga - Lawm chunga Lalpa rawngbawl
Solo : Gracy V.L. Pachuau - Danglam ngai lo Lal Isua

Lengkhawm : Ramhlun East Kohhran - KHB 139
Hruaina Eng TV Programme

29.10.2026 (Ningani) 08:30 pm : Thupui zir bing
30.10.2026 (Zirtawpni) 05:00 pm : Kristian Naupang Pual
31.10.2026 (Inrinni) 05:30 pm : Puitling Sunday School Zirlai

01.11.2026 (Pathianni) 07:00 am : Khawvel Sunday School Ni thuchah - Upa Lalthahluna Ralte,
Coordinator, MSSU
03.11.2026 (Thawhlehni) 06:00 pm : Nilai zan thupui
08:30 pm : Kohhran Chanchin - ITI Vengchhak Kohhran

Moderator leh Executive Secretary-te Programme :
Rev. John Raldosanga, Moderator Programme:

Oct. 26-30, 2026 Board leh Committee hrang hrangah a thu ang
Oct. 31, 2026 Hliappui Hmarveng Biak In hawn

Nov. 2-4, 2026 Board leh Committee hrang hrangah a thu ang
Nov. 7-8, 2026 Bethlehem Venglai Bial

Rev. Dr. V.L. Luaia Hranleh, Senior Executive Secretary Programme:

Oct. 28-30, 2026 PCI Executive Committee, Silchar

Oct. 31, 2026 Dawrpui Pastor Quarters hawn

Nov. 2, 2026 Trust Committee

Nov. 2, 2026 Partnership Committee leh Service Rules & RR Enthatu Committee
Nov. 8, 2026 Chanmari West Hmarveng Kohhran (Zan)
Rev. Dr. K. Lallawmzuala, Executive Secretary Programme:

Nov. 2-4, 2026 Board leh Committee hrang hrangah a thu ang
Nov. 6, 2026 MPF General Body Meeting

Nov. 8, 2026 Social Front Campaign - Falkawn Kohhran
Rev. Dr. Rosiamliana Tochhawng, Executive Secretary Programme:
Oct. 29, 2026 Education BEC

Oct. 30, 2026 Hnahlan PES Silver Jubilee lawmna hmanpui
Nov. 2, 2026 Trust Committee

Nov. 3, 2026 Partnership Committee

Nov. 4, 2026 Worship Committee

Nov. 6-8, 2026 Chhimbial Meet - Lungleiah

November 5, 2026-a Synod Service Board-ah Moderator leh Executive Secretary-te an thu ang.

ADVERTISEMENT

Mizoram Presbyterian Kohhran Hmeichhiate enkawl Women Centre, Phunchawngah kum 2027 chhung
atan Puanthui zir dilna hawn a ni leh ta a. Presbyterian Kohhran Dan chhunga awm tan dil theih a ni.
Puanthui zir tur mi 50 lak tur a ni ang a, kum khat chhung zir tur a ni. Dilna form chu Kohhran
Hmeichhe Department, Synod Office-ah lam theih a ni ang. Synod Office-a la remchang lote tan Bial
Kohhran Hmeichhe Ziaktu hnenah PDF-a thawn chhuah a ni a, he mi hmang hian online pawhin a dil

theih ang.

Dil theih hun chhung - Ni 13.11.2026 (Zirtawpni) thleng

Interview - Ni 16.11.2026 (Thawhtanni) dar 10:30 atangin
A hmun - Synod Committee Room I, Synod Office

Online-a dilna thawnna tur - Kohhran Hmeichhe Office Phone Number - 9233437689

Sd/-
(Rev. Dr. K. Lallawmzuala)
Executive Secretary
i/c Kohhran Hmeichhia

PC GIRLS 2027 ADMISSION NOTICE

Admission form lak chhuah leh thehluh theih hun :

Class ‘A’ : 2nd November 2026 - 8th January, 2027

Class ‘B’ - VIII : Ist December 2026 - 8th January, 2027

Admission form hi dar 10:00AM-3:00PM inkarah school office-ah a lam theih ang.

SIKULPUI 2027 ADMISSION NOTICE

Admission form lak chhuah leh theh luh theih hun :

A Pawl : 2nd November - 8th December, 2026

B Pawl - Pawl VIII : 1st December, 2026 - 14th January, 2027

Admission form hi dar 10:00AM-3:00PM inkarah school office-ah a lam theih ang.

